
ARLOTERIAK ETA ZITALKERIAK 
Homerok esaten zuenez, «hiri 

asko ezagutzea da jakintza nagu­
sia». Eta, honela jarra i tzekotan, 
gauza bera esango dut. 

Alderantziz ere esan l i teke ho-
netara: ez-jakintzarik larr iena hi r i 
bakar bat bester ik ez ezagutzea 
da. Jakina: Homeroren «hir i», «he­
r r i * edo «erresuma» irakurr i be­
harko l itzake gaurko hizkuntzan. 
Ez-jakintzarik bi ldurgarr iena, hitz 
batez, bere zokotik eta bere giro-
t ik sekula i r ten ez denaren arlo-
ter ia harroputza da. 

Gure herr iko jendea, ba dakigu 
[eta aspaldiko partez!) alde hatera 
eta bestera mugitzen hasia da: 
kotxeak ugaidu egin dira, atzerrial-
diak sarr iago gertatzen dira, mu-
gak jgarogarriago daude, kanpoko 
••haizeak" hatsartzeko bideak erraz-
tu egin dira apur bat. Hau guzia 
egia da. 

Urrun gaude, halere, zuhurtziar i 
dagokion mugat ik. Irakurleak daz-
kien t rabengat ik, eta Europako hi-
ru hizkuntza nagusiak ( f rantsesa, 
inglesa eta alemana] askotan ez 
ezagutzeagatik. gure arteko askok 
ez du, Homerok bezala esateko, 
«hirir ik» ezagutzen. Bat bakarra 
ezagutzen du te : berena. Eta arlo-
ter ia honi darraikion segurkeria si-
nale. Ar lo te denak, behin eta be­
rriz beste lekutan saiatuak eta baz-
tertuak izan diren zozokeriak s¡-
nisten d i tu . Fanatikoa. era berean, 
teor ien munduko arlotea da: l ibu­
ru bakar baten gizona da. Hone-
tat ik gero, noski , eta ez-jakintza 
oinharr i , gure kaltetan zabaltzen 
diren leloak guk aisago sinistea. 
Kanpoan eginak diren esperientziak 
itzuletara ere ulertarazten zaizkigu. 

Puntu hauetako bat, oso ezagu­
na gure ar tean, «arrazakeria» rena 
da. 

Europan zehar hamar ur te ho-
netan ibi l i ondoren (eta ez tur is ta 
gisa) ondorio hau atera dut, eta 
nik bezala beste edonork: arraza­
keria haundia dela Europan. 

Atzekaldeko arrazakeria izkutu 
horren aurrekaldea, ezagunagoa da: 
Europan (eta Amer ike tan zer esa-
nik ez) benetako «ghetto»ak dau­
de. Bertako ez direnak berex bizi 
dira leku askotan: hetsi ta bizi di­
ra beren artean, ez dira bertako 
qizartean nahasten eta gesaltzen. 
Nazio-arteko anaitasunik batere ez 
dago, zenbaiten teor ie tan eta gu-
zion gogdan baizik. Belgikako bi 
adibide emango d i tu t bakarr ik. 

Antwerpen-en (Amberesen) gau­
za ezaguna da judutarren kolonia. 
Geltokiaren ondoan —erdi-erdian 
beraz— judutar hauzo oso bat da­
go: d iamanter iarena. Dendetan l i ­
buru bi tx i asko ikus daiteke, ju­
dutar idazkeraz idatzir ik (bai ju­

dueraz bai j iddisheraz); eta idaz-
purua, jakina denez, «atzeko» aza-
lean dator, eskubi tat ik ezkerreta-
ra idatzia.. . Larunbatetan gizon-
-multzo ugariak ageri dira, sina-
goga-aldiaren ondoan kale kantoi-
netan kalakan: buruan txanotxo 
beltz borobil ezaguna, saihetsetan 
xima zimurrak agir i , sudurrak (tra-
dizinoak nahi bezala) gakodun. Ju-
duen elizkizun horiek, orain dela 
gutxi ar te, j iddishez, judueraz eta 
sefardieraz (españera zaharrez) 
egin izan dira Antwerpen-en. Ez 
sekula f lamenkeraz edo frantsesez. 

la-ia beste ghet to bat ikus dai­
teke gaur Bruselan Saint Gilles-ko 
hauzoan. Zenbat españatar bizi ote 
da gaur hor? Hamabost mila? Ho-
gei mila? Ba dago denetarik es-
pañatarren eskuetan: denda, baz-
kaldegi, t rabena. Hauen bezeroak 
',',,-eko 9-tan españatarrak dira. Bai-
ta Saint Gil ies-eko zinemetan ere 
merkatalgo-iragarpenak españeraz 
ematen dira! Bruselako españata­
rrak, horrela, guztiz beren artean 
bizi d i ra: ez dute harremanik bru-
seldarrekin. 

Zergatik? 
Parte bat, hau ukatu ezina da, 

hizkuntzaren kidetasunak ematen 
duen batasunarengatik. Honetaz ez 
dago dudarik. 

Baina, beste parte bat, atzerr i -
tarra gaur. leku guzietan nik useé, 
arrotz bat delako. Oihenarte-ren 
atsot i tzek, zori txarrez, balio gaitza 
dute oraindik: «Atzeak eskua latz», 
«Atzerr i , Otserr i» , eta abar. 

Ez naiz neure burut ik bakarrik 
mintzo. Europan bizi diren atze-
rr i tar guziak ados l irake puntu ho-
netan: atzerr i tarrak egunero, hau 
edo hura entzun duelako. begira-
dan xehetasun bat nabaitu duela­
ko, goizetik arratseraino, bere gol-
koan eten gabe entzuten du : arro-
tza naiz hemen, arrotz jotzen nau-
te hemen, hemen «faborez» bizi 
naiz, hemengoek ezin bestean «ja-
saten» naute. Inguruko begiak be-
rari begira harrapatzen d i tu maiz, 
eta gutxi tan irr ibarrez. Baita atze-
rr i tarra begi onez hartzen dutenek 
berek (ezkertar banaka batzuek, 
eta eskuindarr ik batek ere ez, nik 
usté) arrotz gisa tratatzen dute: 
etor le gisa, ez anaia gisa. Ez dago 
inun egiazko anaitasunik. Utz di-
tzagun ipuinak. «Ghettoa» derrigo-
rrezkoa da. 

Kasu! Ez dut esan, eta Belgi-
kari buruz batez ere hau garbi ez 
uztea kondenagarria l i tzake (eta 
puntu honetan ez naiz, berriz ere, 
neure burut ik mintzo), erresuma 
horietako gobernuek edo legeek 
etor lea gaizki hartzen dutenik. Lan-
-urr i tasunik ez dagoelarik, hori ez 
da egia. 

Fenomenoa sakonagoa da: jen-
deak Europan, oro har, ez di tu 
atzerr i tarrak mai te. Eta hau, lu-

' zaroan atzerrian bizi izan garenok, 
ongi dakigu. 

Suizako gertaerak ikusi d i tugu 
azkeneko hi labeteetan; Bretaña-Na-
gusikoak ikusi genituen orain dela 
ur te pare bat ( ingles langi leek es-
katu zuten hindutar langileen eto-
rrera geldi tzea); URSS-ekoak iku­
si d i tugu oraonago: beltzei buruz, 
batet ik; eta juduei buruz bestet ik . 

Hitz batez: arrazakeria jenerala da. 
Ez arrazakeria bakarr ik: XENOFO­
BIA HUTSA, arrotzarekiko gorrotoa 
arrotza delako. nagusi da leku gu­
zietan. Ez Mendebaldean bakarr ik, 
kontuz. 

Ora in déla gutxi t x i t dato gogo-
angarriak jakinerazi dira Frantzian 
honi buruz, eta agianbeste batez 
aipatuko di tut zehazkiago. Honen 
berri ba genekien: Argel iako As-
katasun-Gudu-koan, Frantziako lan-
ki leek. lantegian lankide zituzten 
argeliar langileen kontra jokatu zu-
ien askotan. 

Hots, beranduago egin den in-
kestak erakutsi duenez, langileen 
arteko herra arrazakoi haiek ez 
ziren gerra-giroaren axala: 1970 
ean gauza bera agertu da. Are 
gogorragoa: langi leen artean, eta 
Komunista Alderdiaren lagunen ar­
tean ere, arrazakeriaren etsiak ez 
dira gehiago beste gizarte-klase-
tan baino! Doi bat bester ik ez. 

Klase nagusiaren ideialogiaren 
eragina aipa daiteke hau azaltze-
ko. Baina nola azal orduan komu­
nista erresumetako herr ien anti­
semi t ismo amorratua? Polonian, 
URSS-ean, RDA-an, hau ezin uka-
tua da. 

Arnold Zweig izan zen, hil au-
rret ik , arrazakeria *sozial ista» ho­
r ren salatari gar tsu eta ausarta. 
Sorreraz judu, hir i tasunez aleman. 
Hit lerengandik ihesi Palestinan 
1933 t ik 1948 arte egona, A. Zweig 
Lenin-Saria zen, Ekialdeko Alema-
niako Ar te Akademian Lehendaka-
ri , eta Aberr iaren Merezimenduen-
gat ik dominadun. Hots, hau zion 
gorat ik orain dela déla bi ur te 
t ' e rd i : «Israelen desegintzaren al­
de egi ten den bultzada ofiziala, 
genozidioaren kide eta Nazien 
Reich-ek prestatu zuen hi lkintza-
-osoaren parekoa da». Ulbr icht-en 
politika ofiziala salatzen zuen hor 
Lenin-Sariak. Herr i xehearen ant i -
semi t ismoa ezaguna da Alemanian, 
eta Hit lerek ezagutzen zuen. 

Xenofobia, hitz batez, gizadi 
osoaren gaitz negargarri bat da; 
eta kasu horietan guzietan, ez ber­
tako etnia-izana ez bertakoen kul-
tura-berezitasuna arr isktan ez dau-
den erresumatan agertu da. 

Nola pentsa dai teke, beraz, zital 
batzuek «borondate onez» esaten 
digutenik, euskaldunok arrazakoiak 
garela? Non dira bada gorago ai-
patu diren lotsagarr iker ien mailako 
gure pekatu beltzak? Bota! 

Arrazakeria eta xenofobia sala-
tu beharra dago. Bai. Ez da du­
darik. Arrazakeria inolaz ere on-
hartu ezina da. Egia. Kugana eto-
rr i takoei besoak zabaldu egin be­
har zaizkie: bai eta bai. 

Baina indartsuen arrazakeria be­
har da salatu. 

Gainerakoa tzarkeria hutsa da, 
Pekatariak juzkatzen hasi aurre-

t ik , o to i , i r ten gaitezen geure zo­
kotik; munduan gertatzen dena 
kontutan har dezagun; egoeren 
araberako metro egoki bat hauta 
dezagun; eta, orduan, eta ez le-
henago, etxeko zapi zikinak aipa 
ditzagun. 

Ez lor i toek bezala. Errege Ma-
goetan s in is tur ik ; eta zer dagigun 
ez dakigularik. Larresoro 




